
Pou Piblikasyon Imedya: 24/06/2025 GOUVENE KATHY HOCHUL

GOUVENE HOCHUL ANONSE YON ENVESTISMAN 13.7 MILYON DOLA POU
AMELYORE VWAYAJ SOU DE WOUT ENPOTAN NAN HUDSON VALLEY

Pwoje resifasaj sou State Route 17 nan Konte Orange ak State Route 52 nan
Konte Putnam pral amelyore rezistans ak mobilite

Gouvene Kathy Hochul anonse jodi a ke travay yo komanse nan de pwoje enfrastrikti ki
pral amelyore trafik sou de otowout vital nan Hudson Valley. De pwojé yo reprezante
yon envestisman 13.7 milyon dola ki pral refé sifas yon posyon enpotan nan State
Route 17 nan Konte Orange ak Stete Route 52 nan Konte Putnam, amelyore rezistans
tou de wout yo epi kreye yon eksperyans pi konfotab pou vwayajé yo. Toulede pwoje yo
prevwa fini oton sa a epi yo fé pati angajman san fay Gouvéené Hochul pou rebati
enfrastrikti Eta Nouyok la pou konekte kominote yo, devlope ekonomi nou an epi
amelyore kalite lavi a.

"N ap peze sou akseleraté a nan kad efo n ap fé pou bay Nouyoke yo rezo transpo
modén ak fyab yo merite a", Gouvené Hochul te deklare. "Vwayaje nan Vale Hudson
yo konnen two byen diferans ke bon jan wout ka fé nan lavi chak jou yo e de pwojé sa
yo pral ede retabli de nan wout enpotan nan rejyon an, sa ki pral bay vwayaj pi fasil epi
ki gen mwens pwoblem."

Travay la gen ladan yon pwoje 9.7 milyon dola ki pral refé sifas yon twonson 8 km (5
mil) sou State Route 17 ant State Route 302 ak liy Konte Sullivan nan Vil Wallkill, Konte
Orange. State Route 17 la bay yon koneksyon enpotan ant pati sid Hudson Valey ak
anpil destinasyon komesyal ak lwazi nan Southern Tier ak Catskills.

Anplis de sa, yon pwojé 4 milyon dola pral refe sifas yon twonson 5km (3 mil) sou State
Route 52, ant State Route 311 ak liy Konte Dutchess nan Vil Kent, Konte Putnam. Wout
la bay yon koneksyon enpotan ak Interstate 84 pou rezidan ak biznis lokal yo.

Toulede pwoje yo gen ladan yo frezaj ak refe sifas pave ki egziste deja a ak yon kouch
asfalt ranfose ak fib ki dire pi lontan, pi dirab epi ki minimize fisi. Yo pral ajoute yon bann
ki make ak penti epoksi reflektif tou pou ogmante vizibilite makak pave yo pandan
tanpét yo. Anplis, siyalizasyon sikilasyon yo ap modenize, amelyorasyon drenaj yo ap
antre nan pwojé a, ak ranp nan koub yo, kote ki prezan, y ap fé yo konfom ak



enstriksyon Lwa sou Ameriken ki Andikape (Americans with Disabilities Act, ADA)
aktyel la.

Pou minimize enpak sou piblik la, pifo travay yo pral fet pandan lannwit avek fémti yon
sel liy pandan operasyon pavman yo.

Komisé Depatman Transp0 Eta Nouyok (New York State Department of
Transportation, NYSDOT) la, Marie Therese Dominguez, te deklare, "Nan pwoje
gwo kou piti, soti Buffalo rive Montauk, Eta Nouyok ap fé pwogre san paréy nan
direksyon konstriksyon yon rezo transpo 21é syek ki reyini moun yo epi ki bay nouvo
opotinite pou kwasans ekonomik ak pwosperite. De pwojé sa yo nan Hudson Valley a
pral amelyore vwayaj sou de nan otowout ki pi enpotan nan rejyon an, sa ki pral fe li pi
fasil pou moun ak machandiz rive kote yo bezwen ale san danje epi avék efikasite."

Senate Eta a, Peter Harckham, te deklare, "Reparasyon ak modénizasyon enpotan sa
a sou Route 52 soti nan Route 311 rive nan limit Konte Dutchess, yon twonson wout Ki
byen sikile, pral amelyore sekirite anpil, diminye machin k ap kraze, epi sipote aktivite
ekonomik lokal la. Lé nou amelyore yon korido transpo enpotan nan rejyon nou an avek
yon sifas ki fek kondisyone ak pave, nou pral asire vyabilite liy ekonomik vital sa a nan
tout Konte Putnam."

Manm Asanble Paula Kay te deklare, "Twonson otowout sa a bezwen yon chanjman
depi lontan. Pwojé sa a pa sélman pral fé pasaje lokal yo ekonomize tan ak lajan, men
tou li pral amelyore sekirite pou tout moun sou wout la. San dout, n ap we plis vwayajé k
ap jwi bote kominote nou yo nan no eta a epi k ap sipote pak nou yo ak biznis lokal yo.
Mwen kontan anpil déske Gouvené Hochul pataje vizyon mwen pou ranfose enfrastrikti
nan no eta a, epi mwen anvi we benefis dirab envestisman sa a pral pote pou plizye a
ne k ap vini yo."

Egzekitif Konte Putnam lan, Kevin Byrne, te deklare, "Envestisman sa a pral asire
wout ki pi an sekirite e ki pi rezistan pou rezidan nou yo ak vizité yo. Pésonelman,
mwen te prezante devan Odyans Bidje Konjwen Lejislati a sou Transpo pandan de
denye ane yo, kote nou te mete aksan sou plizyé bezwen, tankou Route 52 paske se
youn nan wout ki pi itilize nan konte a. Mwen remésye tout patne nou yo nan
gouvénman Eta a pou efo yo te fé pou reyalize sa. Mwen konnen sa vle di anpil pou
rezidan nou yo. Pwoje sa a pral ede nou bati kominote ki pi solid epi ankouraje kwasans
ekonomik."

Enfomasyon sou Depatman Transpo

Se misyon Depatman Transpo Eta Nouyok pou founi yon sistém transpo ki an sekirite,
fyab, ekitab, ak rezistan ki konekte kominote yo, amelyore kalite lavi, pwoteje
anviwonman an, epi sipote byennet ekonomik Eta Nouyok.

Lavi yo andanje; ralanti epi mete nou sou kote pou travaye otowout yo!

Pou plis enfomasyon, jwenn yo sou Facebook, swiv yo sou X oswa Instagram, oswa

vizite sitweb pa yo. Pou jwenn denye enfomasyon sou sikilasyon yo, rele 511, vizite
www.511NY.org oswa telechaje aplikasyon mobil gratis 511NY la.

